გამოყენებითი კვლევებისათვის სახელმწიფო სამეცნიერო გრანტების 2013 წლის კონკურსი 
პროექტის ელექტრონული რეგისტრაციის დაწყებამდე, გთხოვთ, გულდასმით გაეცნოთ კონკურსის პირობებსა და წინამდებარე ინსტრუქციას. 
პროექტის ელექტრონული რეგისტრაციის ინსტრუქცია
ზოგადი ინფორმაცია

ნებისმიერ მეცნიერს, რომელიც აპირებს საგრანტო კონკურსში მონაწილეობას, შოთა რუსთაველის ეროვნული სამეცნიერო ფონდის ვებგვერდზე - www.rustaveli.org.ge - შევსებული უნდა ჰქონდეს პირადი ანკეტა ანუ ფონდის ელექტრონულ მონაცემთა ბაზაში უნდა იყოს დარეგისტრირებული როგორც მეცნიერი. მეცნიერის რეგისტრაცია ფონდის ბაზაში მხოლოდ ერთხელ არის საჭირო. საჭიროების შემთხვევაში, შეგიძლიათ, განაახლოთ თქვენი პირადი ანკეტა, კონკრეტული კონკურსისათვის პირადი ანკეტიდან გამოიყენოთ სათანადო ინფორმაცია, დაამატოთ ახალი პუბლიკაციების, პროექტების, კონფერენციების ჩამონათვალი და ა.შ. 
პროექტის ელექტრონული რეგისტრაცია ხდება ფონდის ელექტრონულ ბაზაში არსებული პროექტის სამეცნიერო ხელმძღვანელის პირადი ანგარიშიდან.

თუ უკვე დარეგისტრირებული ხართ, გაიარეთ ავტორიზაცია (ელფოსტისა და პაროლის მითითებით), შედით თქვენს ანგარიშზე. შემდეგ  დააჭირეთ ღილაკს „პროექტის დამატება“. ეკრანზე გამოჩნდება მოცემული დროისათვის ფონდში მიმდინარე საგრანტო კონკურსების ნუსხა. აირჩიეთ „გამოყენებითი კვლევებისათვის სახელმწიფო სამეცნიერო გრანტების კონკურსი 2013“ და დაიწყეთ თქვენი საგრანტო პროექტის დარეგისტრირება.
· პროექტის ატვირთვისას ეკრანზე მოცემულ გრაფებში თქვენ მოგიხდებათ ინფორმაციის შეყვანა როგორც ქართულ, ასევე ინგლისურ ენაზე. კლავიატურის გადართვა შეგიძლიათ როგორც თქვენსავე კომპიუტერში, ასევე ელექტრონული წარდგენის სისტემაში ყველა ნაბიჯზე განთავსებული ღილაკის - „ქართული კლავიატურის ჩართვა/გამორთვა“ საშუალებით.

· ელექტრონული წარდგენის სისტემაში ყველა ნაბიჯზე შეტანილი ინფორმაცია შეინახეთ „დამახსოვრება/გაგრძელება“ ღილაკის გამოყენებით.

· ვარსკვლავით მონიშნული ველების შევსება სავალდებულოა, წინააღმდეგ შემთხვევაში, ელექტრონული ბაზა მომდევნო ნაბიჯზე გადასვლის საშუალებას არ მოგცემთ.
ნაბიჯი 1.  ინფორმაცია პროექტის შესახებ
1.1. თუ გსურთ, შეინარჩუნოთ 2012 წლის გამოყენებითი გრანტების კონკურსში თქვენ მიერ წარმოდგენილი პროექტის შეფასება, მიუთითეთ პროექტი - ამისათვის დააწკაპუნეთ ველის გასწვრივ ისართან, გამოჩნდება თქვენი პროექტი, მონიშნეთ რათა პროექტის სათაური განთავსდეს ველში. შემდეგ დააჭირეთ ღილაკს ,,დამახსოვრება და გაგრძელება”. ეს ჩაითვლება პროექტის საბოლოო წარდგენად 2013 წლის კონკურსისათვის.

ყურადღება: თუ კონკურსში მონაწილეობას 2012 წელს შეფასებული საკონკურსო პროექტით აპირებთ, პროექტისა და საპროექტო დოკუმენტაციის ხელახალი ატვირთვა საჭირო არ არის. თქვენ პროექტს ავტომატურად მიენიჭება ახალი შიფრი და დაგენერირდება ახალი განცხადება 2013 წლის კონკურსში მონაწილეობის შესახებ. აუცილებელია, ამობეჭდოთ ეს განცხადება და პროექტის სამეცნიერო ხელმძღვანელის, ძირითადი პერსონალის და შესაბამისი ორგანიზაცი(ებ)ის ხელმძღვანელი პირ(ებ)ის  მიერ ხელმოწერილი და ბეჭედდასმული წარმოადგინოთ ფონდის კანცელარიაში არაუგვიანეს 2013 წლის 24 მაისის 18 საათისა. ,,კონკურსში მონაწილეობის შესახებ განცხადების" ფონდის კანცელარიაში წარდგენის გარეშე პროექტი კონკურსში დარეგისტრირებულად არ ჩაითვლება.
1.2. თუ ახალ პროექტს არეგისტრირებთ ან თუკი არ გსურთ ქულის შენარჩუნება - აკრიფეთ პროექტის სახელწოდება ქართულად და ინგლისურად.

1.3. მიიყვანეთ კურსორი ისართან და აირჩიეთ პროექტის ხანგრძლივობა პერიოდების მიხედვით, თითოეული პერიოდი შეიცავს 6 თვეს.

ნაბიჯი 2. სამეცნიერო კვლევის მიმართულებები
1.1. აირჩიეთ კვლევის მიმართულება/ქვემიმართულება, რისთვისაც მიიყვანეთ კურსორი შესაბამისი ველის გასწვრივ ისართან, აირჩიეთ სიიდან საჭირო მიმართულება/ქვემიმართულება, მონიშნეთ „მაუსის” მარცხენა ღილაკით და თქვენ მიერ არჩეული მიმართულება/ქვემიმართულება ჩაიწერება შესავსებ ველში;

1.2. ჩაწერეთ პროექტში დაგეგმილი კვლევის საკვანძო სიტყვები ქართულად და ინგლისურად. საკვანძო სიტყვები წარმოაჩენს თქვენი კვლევის ვიწრო სპეციალიზაციას, რაც ხელს შეუწყობს შესაბამისი პროფილის რეცენზენტის შერჩევას;
1.3. თქვენ შეგიძლიათ მიუთითოთ კვლევის სამი მიმართულება/ქვემიმართულება. იმ შემთხვევაში, თუ მეორე ან მესამე მიმართულების ფარგლებში ქვემიმართულებების ჩამონათვალიდან არცერთი შეესაბამება თქვენს პროექტს, ქვემიმართულებებიდან აირჩიეთ „სხვა“. ასეთ შემთხვევაში თქვენი კვლევის ქვემიმართულების დაკონკრეტება შესაძლებელი იქნება საკვანძო სიტყვების საშუალებით.

ნაბიჯი 3. პროექტის ძირითადი პერსონალი
1.1. პროექტის სამეცნიერო ხელმძღვანელის სახელი, გვარი, დაბადების თარიღი და პოზიცია ავტომატურადაა შევსებული. პერიოდების მიხედვით ჩაწერეთ სამეცნიერო ხელმძღვანელის ანაზღაურება ლარებში (მაქსიმუმ 1250 ლარი თვეში, რაც ნიშნავს მაქსიმუმ 7500 ლარს ერთ პერიოდში); 
1.2. პროექტის ძირითადი პერსონალის დასაფიქსირებლად დააჭირეთ ღილაკს „პერსონალის დამატება“.

1.3.  იმისათვის, რომ დაამატოთ პერსონალი, მეცნიერი უკვე დარეგისტრირებული უნდა იყოს ფონდის ელექტრონულ ბაზაში. მეცნიერის ასარჩევად ველში: მეცნიერის პირადი №  აკრიფეთ სასურველი მეცნიერის პირადი ნომერი (11 ნიშნა), გამოჩნდება მეცნიერის სახელი და გვარი, დააჭირეთ ღილაკს დამატება. ამ მეცნიერის პირადი ინფორმაცია ავტომატურად გამოჩნდება მომდევნო  ნაბიჯებში თქვენს ეკრანზე და გაგიმარტივებთ ელექტრონული განაცხადის შევსებას. თუ მეცნიერი, რომლის დამატებაც გსურთ, ფონდის ბაზაში არ არის, მიმართეთ მას, რათა დარეგისტრირდეს. შემდეგ დაასრულეთ ფორმის შევსება.

1.4. პერსონალის დამატების შემდეგ ჩაწერეთ ქართულ და ინგლისურ ენაზე პროექტში მისი პოზიცია და პერიოდების მიხედვით ყოველი ექვსი თვის ანაზღაურება  (მაქსიმუმ 1250 ლარი თვეში, რაც ნიშნავს მაქსიმუმ 7500 ლარს ერთ პერიოდში).  

ნაბიჯი 4. პროექტის დამხმარე პერსონალი
4.1 პროექტში დამხმარე პერსონალის არსებობის შემთხვევაში დააჭირეთ ღილაკს ,,სტრიქონის დამატება”, გამოჩნდება ახალი ფანჯარა - ჩაწერეთ დამხმარე პერსონალის პოზიცია პროექტში, მის მიერ შესასრულებელი სამუშაოს მოკლე აღწერილობა და ანაზღაურება (ლარებში) პერიოდების მიხედვით (მაქსიმუმ 1250 ლარი თვეში, რაც ნიშნავს მაქსიმუმ 7500 ლარს ერთ პერიოდში).

4.2  თითოეული დამხმარე პერსონალისთვის (ერთი და იმავე პოზიციის გამეორების შემთხვევაშიც კი) დაამატეთ ცალკე სტრიქონი.

ნაბიჯი 5. პროექტის განხორციელებისათვის საჭირო მატერიალურ-ტექნიკური ბაზა

1.1. ინფორმაციის შესაყვანად დააჭირეთ ღილაკს ,,სტრიქონის დამატება”. გამოჩნდება ახალი ფანჯარა - ჩაწერეთ ქართულ და ინგლისურ ენაზე პროექტის განხორციელებისათვის საჭირო უკვე არსებული მატერიალურ-ტექნიკური ბაზა: სამუშაო ოთახები, ძირითადი ხელსაწყო-დანადგარები, მოწყობილობები, სხვა ტექნიკური საშუალებები და მათი ადგილმდებარეობა. 

1.2. ჩაწერეთ პროექტის ფარგლებში შესაძენი ძირითადი ხელსაწყო-დანადგარები, მოწყობილობები, სხვა ტექნიკური საშუალებები.
1.3. მითითებული მატერიალურ-ტექნიკური ბაზა ხელმისაწვდომი უნდა იყოს მონიტორინგისთვის.
ნაბიჯი 6. ინტელექტუალური საკუთრების მართვა

1.1. მიუთითეთ, შესაძლებელია თუ არა პროექტის მსვლელობის პროცესში წარმოიშვას რაიმე კონფიდენციალური ინფორმაცია და რა სპეციალური ზომები გაქვთ შემუშავებული ამ ინფორმაციის/ინტელექტუალური საკუთრების დაცვის საკითხებზე პროექტის მიმდინარეობის ან დასრულების შემდგომ. აღწერეთ, პროექტის ფარგლებში წარმოშობილ ინტელექტუალურ საკუთრებაზე უფლებების განაწილებისა და რეალიზაციის სქემა. 

ნაბიჯი 7. პუბლიკაციები

1.1. თითოეული მონაწილისათვის მონიშნეთ ის პუბლიკაციები, რომლებიც, თქვენი აზრით, ყველაზე მეტად წარმოაჩენს პროექტის თემასთან სიახლოვეს. პუბლიკაციების მოსანიშნად მიიყვანეთ კურსორი პუბლიკაციის გასწვრივ მარცხენა მხარეს კვადრატთან და დააწკაპუნეთ.

1.2. პროექტში დაფიქსირდება მხოლოდ ბოლო 10 წლის მანძილზე (2003-2013 წლებში) გამოქვეყნებული პუბლიკაციები.
1.3. პროექტის სამეცნიერო ხელმძღვანელისათვის შესაძლებელია 10, ხოლო დანარჩენი ძირითადი მონაწილეებისთვის კი − 5-5 პუბლიკაციის მითითება. 

1.4. თუკი პუბლიკაციების სვეტები ცარიელია და არ გაქვთ მონიშვნის საშუალება, ეს იმას ნიშნავს, რომ მეცნიერ(ებ)ის პირად ანკეტაში პუბლიკაციების შესახებ ინფორმაცია არ არის. პროექტში მონაწილე თითოეულმა მეცნიერმა ჯერ საკუთარ პირად ანკეტაში უნდა შეიყვანოს ინფორმაცია პუბლიკაციების შესახებ და მხოლოდ ამის შემდეგ შეძლებთ, დაამატოთ და მონიშნოთ პუბლიკაციები საგრანტო პროექტის ანკეტაში.

ყურადება: პუბლიკაციების მონიშვნა მნიშვნელოვანია! პუბლიკაციები ავტომატურად არ განთავსდება თქვენს საგრანტო პროექტში თუ არ მონიშნავთ მათ. 

ნაბიჯი 8. საერთაშორისო სამეცნიერო ფორუმებში (კონფერენციებში) მონაწილეობა

1.5. აირჩიეთ  საკუთარი შეხედულებისამებრ სამეცნიერო ფორუმები სამეცნიერო ხელმძღვანელის  მონაწილეობით ჩატარებული კონფერენციების  სიიდან. არჩეული კონფერენციის მოსანიშნად მიიყვანეთ კურსორი ღონისძიების დასახელების გასწვრივ მარცხენა მხარეს კვადრატთან და დააწკაპუნეთ.

1.6. შესაძლებელია მხოლოდ ხუთი, თქვენი აზრით, ყველაზე მნიშვნელოვანი (პროექტის თემატიკის შესაბამისი) კონფერენციის მონიშვნა.
1.7. პროექტში დაფიქსირდება მხოლოდ ბოლო 10 წლის მანძილზე (2003-2013 წლებში) ჩატარებულ კონფერენციებში მონაწილეობა.

1.8. თუკი კონფერენციების სვეტები ცარიელია და არ გაქვთ მონიშვნის საშუალება, ეს იმას ნიშნავს, რომ სამეცნიერო ხელმძღვანელის პირად ანკეტაში კონფერენციებში მონაწილეობის შესახებ ინფორმაცია არ არის. სამეცნიერო ხელმძღვანელმა  ჯერ საკუთარ პირად ანკეტაში უნდა შეიყვანოს ინფორმაცია კონფერენციების შესახებ და მხოლოდ ამის შემდეგ შეძლებთ, დაამატოთ და მონიშნოთ კონფერენციები საგრანტო პროექტის ანკეტაში.
ყურადება: კონფერენციების მონიშვნა მნიშვნელოვანია! კონფერენციები ავტომატურად არ განთავსდება თქვენს საგრანტო პროექტში თუ არ მონიშნავთ მათ. 

ნაბიჯი 9. სამეცნიერო საგრანტო პროექტებში მონაწილეობა
6.1. აირჩიეთ  საკუთარი შეხედულებისამებრ (მაგ. საუკეთესო/თქვენი პროექტის თემატიკის შესაბამისი) სამეცნიერო საგრანტო პროექტები სამეცნიერო ხელმძღვანელისა და პროექტის ძირითადი პერსონალის მონაწილეობით შესრულებული საგრანტო პროექტების  სიიდან.
6.2. არჩეული საგრანტო პროექტის მოსანიშნად მიიყვანეთ კურსორი დამფინანსებელი ორგანიზაციის დასახელების გასწვრივ მარცხენა მხარეს კვადრატთან და დააწკაპუნეთ.

6.3. პროექტში დაფიქსირდება მხოლოდ ის საგრანტო პროექტები, რომელთა განხორციელება დაიწყო ბოლო 5 წლის მანძილზე (2008-2013 წლებში). 

6.4. თუკი სამეცნიერო გრანტების სვეტები ცარიელია და არ გაქვთ მონიშვნის საშუალება, ეს იმას ნიშნავს რომ მეცნიერ(ებ)ის პირად ანკეტაში სამეცნიერო საგრანტო პროექტების შესახებ ინფორმაცია არ არის. პროექტში მონაწილე თითოეულმა მეცნიერმა ჯერ საკუთარ 
6.5. პირად ანკეტაში უნდა შეიყვანოს ინფორმაცია სამეცნიერო საგრანტო პროექტების შესახებ და მხოლოდ ამის შემდეგ შეძლებთ, დაამატოთ და მონიშნოთ სამეცნიერო გრანტები საგრანტო პროექტის ანკეტაში.

ყურადება: საგრანტო პროექტების მონიშვნა მნიშვნელოვანია! საგრანტო პროექტები ავტომატურად არ განთავსდება თქვენს განაცხადში თუ არ მონიშნავთ მათ. 

ნაბიჯი 10. წამყვანი ორგანიზაცია
[image: image18.png]0

B;magshn | gmBoobdghibgd | 3mBzmLoda @id6mpGidgda | dgmabgds | dmBadméaBpa | Bggbo aGBGanGId0

13 360 3abdo

33amygBgtos
6sdoxo: |

3m3Bengsgagdol RIBmBIMgI@o (Bnwn 10 ferob)

0 p6oaee sxaes060s bibag/sintas
0 ggbon  (36s0@a8gk 10/2)

mdeogigaot amFBImab/aaniggicndol @ibibymgds Bod/dmin, 4316 Robe, nbmaziget JTadGEETe

sa8meGdn
0= bimumin anbsdran

393bbmg 6905 @3 3336 @9d3 >>

Copyright © 2010 rustaveli.org ge Al rights reserved.

4J start RN ) [CY T ——— & FR_2013 T tsesi [Compatibilty M, S Skype™ - anichikovani | T AR 2013 el regisrac T gamoyenebiTis dadge. Ka v 1326




7.1. მიიტანეთ კურსორი გრაფასთან „წამყვანი ორგანიზაცია”, დააწკაპუნეთ ისართან, გამოჩნდება სია.
7.2. აირჩიეთ თქვენი ორგანიზაცია მოცემული სიიდან. თუკი თქვენი ორგანიზაცია მოცემულ სიაში არ არის, აირჩიეთ – სიის ბოლოდან „სხვა” და მომდევნო ველში თავად ჩაწერეთ თქვენი ორგანიზაციის სახელწოდება. 
7.3. თუ ორგანიზაციას მოცემული სიიდან აირჩევთ, წამყვანი ორგანიზაციის სამართლებრივი სტატუსი, სახელწოდება ქართულად, სახელწოდება ინგლისურად, მისამართი აღარ უნდა შეავსოთ. თუ ორგანიზაციის დასახელებას თავად აკრეფთ, შესაბამისად, მომდევნო ველებიც თავად უნდა შეავსოთ. ორგანიზაციის სამართლებრივი სტატუსის მისათითებლად მიიტანეთ კურსორი ველის გასწვრივ – მარჯვენა მხარეს სიასთან და აირჩიეთ. შესაბამის ველებში შეიყვანეთ წამყვანი ორგანიზაციის ხელმძღვანელის სახელი, გვარი, ორგანიზაციის ტელეფონი, ელფოსტა, ვებგვერდი.

ნაბიჯი 11. თანამონაწილე ორგანიზაცია
11.1. თუ პროექტში გათვალისწინებულია თანამონაწილე ორგანიზაციის მონაწილეობა, შეავსეთ მისთვის განკუთვნილი ველები წამყვანი ორგანიზაციის მსგავსად.

ნაბიჯი 12. თანადაფინანსება
12.1.  ინფორმაციის შესაყვანად დააჭირეთ ღილაკს ,,თანადამფინანსებლის დამატება”. 

12.2. გამოჩნდება ახალი ფანჯარა - აირჩიეთ თანადამფინანსებელი ორგანიზაციის სახელწოდება მოცემული სიიდან. თუკი ორგანიზაცია მოცემულ სიაში არ არის, აირჩიეთ – სიის ბოლოდან „სხვა” და მომდევნო ველში თავად ჩაწერეთ თანადამფინანსებელი ორგანიზაციის სახელწოდება.
12.3. ჩაწერეთ თანადაფინანსების თანხა.
12.4. გაითვალისწინეთ, რომ პროექტს უნდა ჰყავდეს თანადამფინანსებელი, რომლის თა​ნა​მონაწილეობა პროექტის დაფინანსებაში უნდა გამოიხატოს ფუ​ლადი შენატანის სახით და მისი მოცულობა არ უნდა იყოს ფონ​დი​დან მოთხოვნილი თანხის 20%-ზე ნაკლები. ხოლო იმ შემთხვევაში, თუ პროექტის ბიუჯეტში არ შედის ხარ​ჯვის კატეგორია „ზედნადები ხარჯები“, თანადაფინანსების სა​ვალ​​დებულო მინიმალური მოცულობა არის ფონდიდან მოთხოვ​ნილი თანხის 10%.
12.5. თანადამფინანსებლის მიერ გამოყოფილი თანხა 12-თვიანი პროექტებისათვის სრულად უნდა იყოს გათვალისწინებული პრო​ე​ქ​​ტის ბიუჯეტის პირველ ტრანშში. 24-თვიანი პროექტებისათვის თა​ნადამფინანსებლის მიერ გამოყოფილი თანხის სულ მცირე ნა​ხე​​ვარი უნდა იყოს გათვალისწინებული პირველ ტრანშში, ხოლო დარჩენილი თანადაფინანსება - მე-3 ტრანშში.

7.1.  შეავსეთ პროექტის ბიუჯეტი ძირითადი ხარჯვითი კატეგორიების მიხედვით თითოეული ექვსთვიანი საანგარიშო პერიოდის მიხედვით. პროგრამა თავად დააჯამებს თანხას. ბიუჯეტი იმდენ ექვსთვიან საანგარიშო პერიოდზე იქნება გათვლილი, რამდენსაც მოითხოვს  პირველ ნაბიჯზე მითითებული პროექტის ხანგრძლივობა. 
7.2. თუ გსურთ დაამატოთ ან მოაკლოთ საანგარიშო პერიოდების რაოდენობა, დაბრუნდით პირველ ნაბიჯზე და მიუთითეთ პროექტის სასურველი ხანგრძლივობა (12 ან 24 თვე). პირველ ნაბიჯზე დაბრუნებით აქამდე უკვე შეყვანილი და დამახსოვრებული ინფორმაცია არ დაიკარგება.
7.3. შესაძენი ერთეულები მიუთითეთ ქართულ და ინგლისურ ენაზე ზოგადი ჩამონათვალის სახით - დეტალური ინფორმაციის, სპეციფიკაციისა და ფასის მითითების გარეშე. 
13.4.პროექტის ბიუჯეტი შესაძლოა ითვალისწინებდეს შემდეგ მუხლებს/ხარჯვით კატეგორიებს:
ა) ძირითადი პერსონალის შრომის ანაზღაურება - აღნიშნული კატეგორია გულისხმობს საანგარიშო პერიოდის განმავლობაში ძირითადი პერსონალის საგრანტო დაფინანსებას. ელექტრონული ბაზა ავტომატურად შეავსებს ბიუჯეტის ფორმის შესაბამის ველებს მე-3 ნაბიჯზე შეტანილი ინფორმაციის მიხედვით.

ბ) დამხმარე პერსონალის შრომის ანაზღაურება - აღნიშნული კატეგორია გულისხმობს საანგარიშო პერიოდის განმავლობაში დამხმარე პერსონალის შრომის ანაზღაურებას.  ელექტრონული ბაზა ავტომატურად შეავსებს ბიუჯეტის ფორმის შესაბამის ველებს მე-4 ნაბიჯზე შეტანილი ინფორმაციის მიხედვით.
გ) მივლინება -  აღნიშნული კატეგორია მოიცავს ქვეყნის შიგნით და ქვეყნის გარეთ მივლინების დროს მგზავრობის, საცხოვრებელი ადგილის დაქირავებისა და დღიური ნორმის ხარჯებს („დაქირავებულისათვის გადახდილი სამივლინებო ხარჯების ნორმების განსაზღვრის შესახებ“ საქართველოს ფინანსთა მინისტრის 2005 წლის 5 აპრილის №220 ბრძანების შესაბამისად*); ასევე, ქვეყნის გარეთ მივლინებული პირის სავალდებულო დაზღვევისა და ვიზის გაფორმებასთან დაკავშირებულ ხარჯებს. 
დ) საქონელი და მომსახურება - აღნიშნული კატეგორია გულისხმობს პროექტის განხორციელებისათვის საჭირო, საქართველოს ფინანსთა მინისტრის 2010 წლის 25 აგვისტოს №672 ბრძანებით, „საქართველოს საბიუჯეტო კლასიფიკაციის დამტკიცების თაობაზე“( საქონელი და მომსახურეობის ეკონომიკური კლასიფიკაციის მუხლით გათვალისწინებული ხარჯების გაწევას. ეს კატეგორია შეიძლება მოიცავდეს:  მცირეფასიანი და მრავალჯერადი მოხმარების საგნების,  მასალების და საგრანტო პროექტით გათვალისწინებული მომსახურების ხარჯებს, რაც გულისხმობს პროექტის განხორციელებისთვის საჭირო მცირეფასიანი კომპიუტერული ტექნიკის (კომპიუტერი, პრინტერი, სკანერი, უწყვეტი კვების წყარო, კომპიუტერული ტექნიკის აქსესუარები), ასლგადამღები (კარტრიჯების შეძენა და დატუმბვის), ფოტო-ვიდეო-აუდიო აპარატურის (ფოტოაპარატი, ხმის ჩამწერი აპარატურა, აუდიო-ვიდეო აპარატურა), საოფისე ინვენტარის (საოფისე ავეჯი, მაგიდის სანათი, ცეცხლგამძლე კარადა (სეიფი)), საკანცელარიო ინვენტარისა და მასალების (საწერ-სახაზავი ქაღალდის, საკენცელარიო წიგნების და სხვა ანალოგიური  მასალები), კომპიუტერული პროგრამების შეძენის (როგორიცაა მცირეფასიანი და ერთ წლამდე ვადის კომპიუტერული პროგრამები), ნორმატიული აქტების, საცნობარო და სპეციალური ლიტერატურის, სამეცნიერო ხარჯების (საცდელი მაკეტებისა და ლაბორატორიული სტანდარტების, რეაქტივების, ქიმიკატების, ქაღალდების, ჭურჭლის, მედიკამენტების და სამეცნიერო მიზნით სხვა საქონელი), სამეცნიერო შრომების, პუბლიკაციების, სახელმძღვანელოების გამოცემის (რუკების, სქემების, დიაგრამების), სანოტარო, თარჯიმნის და თარგმნის მომსახურების, სამგზავრო ბილეთების, სესიების, კონფერენციების, სემინარების ორგანიზების ხარჯებს. ასევე კონფერენციის რეგისტრაცია/საწევრო გადასახადის, ექსპედიციების და მათთან დაკავშირებული ხარჯებსა და სხვა ხარჯებს, რომელთა დეტალური ჩამონათვალი იხილეთ „საქართველოს საბიუჯეტო კლასიფიკაციის დამტკიცების თაობაზე“ საქართველოს ფინანსთა მინისტრის 2010 წლის 25 აგვისტოს №672 ბრძანებაში, საქონელი და მომსახურეობის ეკონომიკური კლასიფიკაციის მუხლში;


აღნიშნული მუხლი არ უნდა ითვალისწინებდეს   მივლინებისა და ზედნადების ხარჯებს.
ე) ძირითადი აქტივები - აღნიშნული კატეგორია გულისხმობს პროექტის განხორციელებისათვის საჭირო, საქართველოს ფინანსთა მინისტრის 2010 წლის 25 აგვისტოს №672 ბრძანებით, „საქართველოს საბიუჯეტო კლასიფიკაციის დამტკიცების თაობაზე“ ძირითადი აქტივების კლასიფიკაციის მუხლით გათვალისწინებული ოპერაციების გაწევას. ამ კატეგორიაში მოიაზრება ძირითადი აქტივის შეძენის ხარჯი, რომლის საექსპლოატაციო ვადა აღემატება ერთ წელს, მრავალჯერადად ან განუწყვეტლივ გამოიყენება მომსახურების პროცესში და ერთეულის ღირებულება შეადგენს 500 ლარს და მეტს.
პროექტის განხორციელებისთვის საჭირო ძირითადი აქტივებია: კომპიუტერული ტექნიკა (კომპიუტერი, პრინტერი, სკანერი, უწყვეტი კვების წყარო, კომპიუტერული ტექნიკის აქსესუარები), ასლგადამღები, ფოტო-ვიდეო-აუდიო აპარატურა (ფოტოაპარატი, ხმის ჩამწერი აპარატურა, აუდიო-ვიდეო აპარატურა), გამათბობელი და გამაგრილებელი ტექნიკა, საოფისე ინვენტარი (საოფისე ავეჯი, ცეცხლგამძლე კარადა (სეიფი)), სამეცნიერო კვლევასთან დაკავშირებული აპარატურა და სხვა აქტივები, რომელთა  დეტალური ჩამონათვალი იხილეთ „საქართველოს საბიუჯეტო კლასიფიკაციის დამტკიცების თაობაზე“ საქართველოს ფინანსთა მინისტრის 2010 წლის 25 აგვისტოს №672 ბრძანებაში, ძირითადი აქტივების ეკონომიკური კლასიფიკაციის მუხლში; 

ამ კატეგორიაში დაუშვებელია დაუშვებელია ხარჯების შეტანა უძრავი ქონების შეძენა/იჯარისათვის, შენობა ნაგებობის კაპიტალური რემონტისა და რეკონსტრუქციასთვის, ავტომანქანის შეძენისათვის.
ვ) ზედნადები ხარჯები - აღნიშნული კატეგორია გულისხმობს საბაზო ორგანიზაციის მიერ გასაწევ ხარჯს, როგორიცაა: კავშირგაბმულობის, ელექტროენერგიის, ბუნებრივი აირის, წყლის, მიზნობრივი/მუნიციპალური დასუფთავების, საბანკო მომსახურების, ტექნიკურ და შრომის უსაფრთხოებასთან დაკავშირებულ ხარჯებს, აგრეთვე გრანტით შეძენილი ძირითადი საშუალებების ტრანსპორტირებისა და მონტაჟის, საბუღალტრო აღრიცხვა-ანგარიშგებისა და ბუღალტრის მომსახურებისათვის გაწეულ შრომით დანახარჯებს. „ზედნადები ხარჯების“ მოცულობა არ უნდა აღემატე​ბოდეს ფონდიდან მოთხოვნილი თანხის 10%-ს.
13.5 თანადაფინანსების მოცულობა არ უნდა იყოს ფონდიდან მოთხოვნილი თანხის 20%ზე ნაკლები. იმ შემთხვევაში, თუ პროექტის ბიუჯეტში არ შედის ხარჯის მუხლი „ზედნადები ხარჯები“, თანადაფინანსების სავალდებულო მინიმალური მოცულობა არის  ფონდიდან მოთხოვნილი თანხის 10%.
13.6 კონფერენციის, სემინარების ან სხვა  ამგვარი ღონისძიებებისათვის სარეგისტრაციო გადასახადი შეიტანეთ კატეგორიაში „საქონელი და მომსახურება“ და არა „მივლინება“.
13.7 გრანტის სახსრებით დაუშვებელია უძრავი ქონების შეძენა, უძრავი ქონების იჯარა, კაპიტალური რემონტი/შენობა–ნაგებობის რეკონსტრუქცია, ავტომანქანის შეძენა.
ყურადღება! პროექტის გამარჯვების შემთხვევაში წარმოსადგენი გექნებათ ბიუჯეტის დეტალური ფორმა, სადაც ცალ-ცალკე იქნება გაწერილი წამყვანი და თანამონაწილე ორგანიზაციებისათვის განკუთვნილი ხარჯები.

ნაბიჯი 14. დამატებითი ინფორმაცია პროექტის შესახებ

14.1. სურვილის შემთხვევაში ქართულად და ინგლისურად შეიტანეთ პროექტის შესახებ ნებისმიერი დამატებითი ინფორმაცია.
ნაბიჯი15. პროექტის რეზიუმე

1.1 წარმოადგინეთ პროექტის რეზიუმე – არაუმეტეს 500 სიტყვისა ქართულად და არაუმეტეს 500 სიტყვისა ინგლისურად.
ნაბიჯი 16. ინფორმაცია ექსპერტიზის შესახებ 
16.1. თუ თქვენი პროექტი წარდგენილია პირველ ან მეორე სამეცნიერო მიმართულებაში, შეგიძლიათ მონიშნოთ თქვენთვის სასურველი ოპცია: „უპირატესობას ვანიჭებ სრულად უცხოურ ექსპერტიზას“ ან „უპირატესობას ვანიჭებ შერეულ ექსპერტიზას“. ამ ინფორმაციას აქვს სარეკომენდაციო და არა სავალდებულო ხასიათი ფონდისათვის. თუ თქვენ სრულად უცხოურ ექსპერტიზას ამჯობინებთ, ფონდი შეეცდება თქვენი პროექტის ყველა შემფასებელი საქართველოს ფარგლებს გარეთ მოძებნოს, თუ თქვენ შერეულ ექსპერტიზას ამჯობინებთ, ფონდი შეეცდება თქვენ პროექტს ჰყავდეს როგორც ქართველი, ასევე უცხოელი შემფასებელი.

16.2 მიუთითეთ არაუმეტეს სამი  ისეთი  ექსპერტის ვინაობა, რომელთანაც არ გსურთ, რომ თქვენი პროექტი შესაფასებლად გაიგზავნოს. 
16.3 ეს ინფორმაცია კონფიდენციალურია და პროექტის შემფასებელი ექსპერ​ტებისათვის მიუწვდომელი იქნება.
ნაბიჯი 17. მსგავსი პროფილის კვლევითი ცენტრები

7.1. თუკი პროექტში დაგეგმილი კვლევის ანალოგიური კვლევები ტარდება სხვა სამეცნიერო ცენტრებში (როგორც საქართველოში, ასევე მის ფარგლებს გარეთ) გთხოვთ, შეავსოთ ეს ნაბიჯი. საჭიროების შემთხვევაში, შეგიძლიათ დაამატოთ სტრიქონები შესაბამისი ღილაკის მეშვეობით და მიუთითოთ რამდენიმე სამეცნიერო ცენტრი.
ნაბიჯი 18. საპროექტო წინადადების ატვირთვა

18.1 ატვირთეთ საპროექტო წინადადება ქართულად და ინგლისურად PDF ფორმატში.

18.2 საპროექტო წინადადება ელექტრონულად აიწყობა A4 ფორმატის ფურცლის ზომებში შემდეგი მოთხოვნების დაცვით: გვერდის მარცხენა მხარეს დატოვეთ 2.5 სმ სიგანის მინდორი, მარჯვენა, ზედა და ქვედა მხარეს - 1.5 სმ. ტექსტის სტრიქონებს შორის ინტერვალი 1.0 (Single), სათაურებსა და ტექსტს შორის, ცხრილებსა და ტექსტს შორის და სხვა მსგავს სიტუაციებში დასაშვებია უფრო მაღალი ინტერვალი; სასურველია, დოკუმენტის ქართული ვერსიის ტექსტურ ნაწილში AcadNusx-ის ან Sylfaen-ის, ხოლო ინგლისურში - Times New Roman-ის #11 ფონტის გამოყენება. 
18.3 საპროექტო წინადადება მოამზადეთ ქვემოთ მოყვანილი სქემის მიხედვით:

ყურადღება:  საპროექტო წინადადების ფორმის დაუცველობა შესაძლებელია გახდეს პროექტის კონკურსისადნ მოხსნის საფუძველი.

1. პროექტის არსი და მეცნიერული ღირებულება
1.1 პროექტის მიზანი, შესასრულებელი ამოცანები ეტაპების მიხედვით და მოსალოდნელი შედეგების ინდიკატორები 
(პრობლემის მოკლე მიმოხილვა; პროექტის საბოლოო მიზანი; დასაბუთება, თუ რატომ არის პროექტი მნიშვნელოვანი და აქტუალური; პროექტის მიზნის მისაღწევად შესასრულებელი ამოცანების ჩამოთვლა და მოკლე აღწერა მოსალოდნელი შედეგების ჩათვლით და სხვ. სიტყვების რეკომენდებული რაოდენობა 1500-2000.)

ამოცანების ჩამონათვალი პერიოდებისა და შემსრულებლების მითითებით
	#
	ამოცანის

დასახელება
	ამოცანის შესრულების სავარაუდო დრო თვეების მიხედვით
	ძირითადი შემსრულებლები

პროექტის საანგარიშო პერიოდებში ჩატარებული სამუშაოს მოსალოდნელი შედეგების თვლადი ინდიკატორები ეტაპების მიხედვით
	#


	I პერიოდი (1-6 თვე)
	II პერიოდი (მე-7-12 თვე)
	III პერიოდი (მე-13-18 თვე)
	IV პერიოდი (მე-19-24 თვე)

· თვლადი ინდიკატორი: კონკრეტულ საანგარიშო პერიოდში/ეტაპზე პროექტის ამოცანების შესრულების შედეგად მიღებული ერთი, ან რამოდენიმე თვლადი შუალედური შედეგი. მაგალითად, გამოქვეყნდება 2 სამეცნიერო პუბლიკაცია; მომზადდება 3 საკონფერენციო თეზისი; დამზადდება ექსპერიმენტული დანადგარის კონკრეტული (დასახელება) ბლოკ-სქემა  და სხვ.

· თვეები/პერიოდები გადათვალეთ პროექტის დაწყებიდან. 
1.2 კვლევის ინოვაციურობა, მეთოდიკის მეცნიერული დასაბუთება და შესაბამისობა პროექტის მიზნებთან 
(აღწერეთ: პროექტში განსახორციელებელი ამოცანების მეცნიერული და ტექნოლოგიური სიახლე; ინოვაციური მიდგომები დაგეგმილ კვლევაში; პროექტში დაგეგმილი ამოცანების გადასაჭრელად საჭირო მეთოდები და საშუალებები/გზები; პროექტის რეალიზაციის პროცესში მოსალოდნელი სირთულეები და მათი გადაწყვეტის მეთოდები და სხვ. სიტყვების რეკომენდებული რაოდენობა 500-1000.)
2. პროექტის გამოყენებითი პოტენციალი
2.1 კვლევის მოსალოდნელი პროდუქტის ადგილობრივი და/ან საერთაშორისო ბაზრის მოთხოვნილებებთან შესაბამისობა  
(კვლევის მოსალოდნელი პროდუქტის პოტენციური მომხმარებლის/ბაზრის მიმოხილვა;  სამომხმარებლო ბაზრისათვის პროექტის მოსალოდნელი შედეგების კონკურენტუნარიანობის, უპირატესობის, უნიკალობის დასაბუთება; პროექტის განხორციელების მოსალოდნელი სოციალურ-ეკონომიკური ეფექტი კონკრეტული რეგიონისათვის, ქვეყნისათვის, სოციალური სფეროსათვის, დარგისათვის და სხვ. სიტყვების რეკომენდებული რაოდენობა 500-800.)

2.2 კვლევის შედეგების გამოყენების რეალურობა და მდგრადობა
(აღწერეთ: პროექტის დასრულების შედეგად მოსალოდნელი მოწყობილობის, ტექნოლოგიის, პროდუქტის, კონსტრუქციის და ა.შ ახალი, ან გაუმჯობესებული ნიმუშის/პროტოტიპის შექმნისა და დანერგვის რეალურობა; პროექტის ფარგლებში ან მისი დასრულების შემდეგ კვლევასა და ბიზნესს შორის პარტნიორობის შესაძლო სისტემა; პროექტში დაწყებული საქმიანობის გაგრძელების პერსპექტივა დაფინანსების დახმარებით ან მის გარეშე და სხვ. სიტყვების რეკომენდებული რაოდენობა 300-700.)

3. პროექტის მართვა 
(მოკლედ აღწერეთ პროექტში ადამიანური და ტექნიკური რესურსების მართვის სქემა და დასაბუთება; დაასაბუთეთ შესასყიდი საქონლის/მომსახურების რაოდენობრივი მაჩვე​ნებლების კავშირი შესასრულებელ ამოცანებთან. სიტყვების რეკომენდებული რაოდენობა 200-500.)

1. Essence of the Project and its Scientific Value
1.1 Purpose of the project, Tasks to be accomplished for each stage and indicators of the expected results
(Brief description of the problem; ultimate goal of the project; justification, why is the project important and topical; list of tasks to be accomplished to meet the goal of the project including the brief description of expected outcomes, etc. Recommended number of words 1500-2000)

List of Tasks with timeline and personnel involved

	#
	Title of the task
	Expected time needed for accomplishment of the task, in months
	Key Personnel

	1
	
	(For Example, 9-12 months)
	

	2
	
	
	

	3
	
	
	

	4
	
	
	

	n
	
	
	


For each stage: Countable indicators of the accomplished work’s expected outcomes in the reporting period

	#
	I period (1-6 months)
	II period (7-12 months)
	III period (13-18 months)
	IV period (19-24 months)

	
	List of countable indicators
	
	List of countable indicators
	
	List of countable indicators
	
	List of countable indicators
	

	1

(Countable Indicator: One or several countable interim outcome/s achieved after accomplishment of each task in reporting period/stage. For example, 2 scientific articles will be published; 3 conference theses will be prepared; specific (name) block-scheme of experimental device will be constructed, etc.).

· Count months/periods from the starting date of the project. 
1.2 Novelty of research, scientific justification of methods and compliance with the goals of the project
(Describe: Scientific and technological novelty of the tasks accomplished within the project; Innovative approaches in the planned research; Necessary methods and means/ways; to fulfil the planned tasks of the project, Expected difficulties during realization of the project’s objectives and the ways to overcome them, etc. Recommended number of words 500-1000)

2. Applied potential of the project
2.1 Research’s expected product to meet the demands of the local and/or International markets 
(Survey of the research expected product’s potential customer/ market; Justification of the project’s expected outcomes competitiveness, advantage, uniqueness; expected social-economic impact of the project implementation for specific region, country, social sphere, domain. etc. Recommended number of words 500-800)

2.2 Feasibility and sustainability of the reseach results application

(Describe: Feasibility of creation and development of: device, technology, product, construction, new or improved specimen/prototype; establishment of partner relations between research and business during and after  completion of the project; Prospects for continuation of the activities started in the project with or without any financial support,etc. Recommended number of words 300-700)

3. Management of the Project
(Briefly describe and justify the scheme of human and technical resources management in the project; Justify the correspondence between quantitative indicators of the product/service to be purchased with the tasks to be accomplished. Recommended number of words 200-500)
პროექტის საბოლოო წარდგენა

საბოლოო წარდგენით პროექტი მოცემული სახით დარეგისტრირდება შოთა რუსთაველის ეროვნული სამეცნიერო ფონდის ელექტრონულ ბაზაში საიდენტიფიკაციო შიფრით  და პროექტის მომდევნო რედაქტირებას ვეღარ შეძლებთ. პროექტების ელექტრონული რეგისტრაცია შესაძლებელი იქნება 2013 წლის 15 აპრილიდან 19 მაისის 24 სთ-მდე.
გთხოვთ, დეტალურად გადახედოთ თქვენს პროექტს და მხოლოდ მას შემდეგ მოახდინოთ პროექტის საბოლოო წარდგენა, როდესაც დარწმუნდებით, რომ თქვენ მიერ წარმოდგენილი ყველა ინფორმაცია  საბოლოოა.

პროექტი საბოლოო წარდგენას წინ უნდა უსწრებდეს რეგისტრაციის ყველა საჭირო ნაბიჯის გავლა და საპროექტო წინადადების ატვირთვა.

დააჭირეთ ღილაკს „საბოლოო წარდგენა“ და შემდგომ დაეთანხმეთ. 

ღილაკი „ჩემი პროექტები” (ეკრანის მარცხენა მხარეს) გადაგამისამართებთ თქვენ მიერ არჩეული/შევსებული საპროექტო განაცხადების ნუსხაში, სადაც მითითებულია თქვენ მიერ შევსებული საპროექტო განაცხადის რეგისტრაციის ნომერი, პროექტის სახელწოდება და კონკურსის ტიპი. 
აქვე არის განთავსებული ღილაკები ,,ნახვა” და ,,რედაქტირება”, რომელთა მეშვეობითაც შეგიძლიათ დაათვალიეროთ და შეასწოროთ თქვენი პროექტი (საბოლოო წარდგენამდე). 

პროექტის სამეცნიერო ხელმძღვანელი პასუხისმგებელია ფონდის ვებგვერდზე შევსებული/ატვირთული ინფორმაციის სისწორეზე, პროექტის ქართული და ინგლისური ვერსიების იდენტურობაზე, ინგლისურენოვანი თარგმანის ადეკვატურობაზე.

პროექტის საბოლოო წარდგენის შემდეგ  ელექტრონული ბაზა დააგენერირებს „პროექტის წარმომდგენი იურიდიული და ფიზიკური პირების ერთობლივ განცხადებას კონკურსში მონაწილეობის შესახებ“, რომლის ნაბეჭდი ვარიანტი სათანადო ხელმოწერებითა და ბეჭდით/ბეჭდებით დამოწმებული წარდგენილ უნდა იქნას ფონდის კანცელარიაში არაუგვიანეს 2013 წლის 24 მაისის 18 საათისა.
„პროექტის წარმომდგენი იურიდიული და ფიზიკური პირების ერთობლივ განცხადებას კონკურსში მონაწილეობის შესახებ“ ფონდის კანცელარიაში წარდგენის გარეშე პროექტი კონკურსში დარეგისტრირებულად არ ჩაითვლება, მიუხედავად ელექტრონული  რეგისტრაციის დასრულებისა. 

საკონკურსო პროექტისა და პროექტის რეზიუმეს ნაბეჭდი სახით ფონდში  წარმოდგენა საჭირო არ არის. 
შოთა რუსთაველის ეროვნული სამეცნიერო ფონდი გისურვებთ წარმატებას! 
(   აღნიშნული ბრძანება ჩამოტვირთეთ ვებგვერდიდან: � HYPERLINK "http://www.rustaveli.org.ge/index.php?module=topic&page=detals&topic_id=18&id=1199" �http://www.rustaveli.org.ge/index.php?module=topic&page=detals&topic_id=18&id=1199�





